Бўлимни иш режасини тузади ва унинг бажарилишини таъминлайди. Бирлашма кенгашининг мажлиси, раёсати ҳамда юқори органлар томонидан қабул қилинган бўлимга тегишли қарор, фармойишларни бажарилишини таъминлайди. 

Раҳбариятга касаба уюшмаларида қонун бузилишларини, уларнинг сабаблари ва шарт-шароитларини бартараф этиш чора-тадбирлари тўғрисида таклифлар киритади, зарур ҳолларда ушбу чора-тадбирларни амалга оширишда қатнашади;

 касаба уюшмалари томонидан қабул қилинадиган фармойиш (буйруқ)лар, қарорлар лойиҳалари имзоланишидан олдин кўриб чиқади, улар бўйича таклиф ва эътирозлар бўлмаса, касаба уюшмаларининг бошқа ваколатли таркибий бўлимларидан (ходимларидан) кейин виза қўяди;

 касаба уюшмаларига оид норматив-ҳуқуқий ҳужжатларни таҳлил қилади ва умумлаштиради, уни такомиллаштириш бўйича таклифлар тайёрлайди ва раҳбариятга киритади;

Бирлашманинг бошқа бўлимлари билан биргаликда касаба уюшмаси ташкилоти, унинг тизимига кирадиган ташкилотлар ва уларнинг мансабдор шахслари фаолиятида қонун бузилиши кўрсатилган мурожаатларни кўриб чиқади;

 касаба уюшмасида меҳнат муносабатларига оид қонунларга риоя этилишини таъминлашда, шу жумладан меҳнат муносабатларини тартибга солувчи ҳуқуқий ҳужжатларни (меҳнат шартномаси, жамоа шартномаси, жамоа келишувлари ва бошқаларни) ишлаб чиқишда қатнашади, ушбу ҳужжатлар лойиҳаларининг қонунчиликка мувофиқлигини текширади ва ҳуқуқий хулоса беради;

бошқа бўлимлар билан биргаликда касаба уюшмалари томонидан шартномалар тайёрланиши ва тузиш ишларида қатнашади, уларнинг қонунчиликка мувофиқлигини текширади ҳамда шартномалар лойиҳаларига, агар эътироз ва таклифлари бўлмаса, виза қўяди. Бунда лойиҳаларга юридик хизмат томонидан касаба уюшмасининг бошқа ваколатли таркибий бўлимларидан (ходимларидан) кейин виза қўйилади;

 қонунчиликда белгиланган энг кам ойлик иш ҳақи миқдорининг икки юз бараваридан ортиқ суммадаги шартномалар юзасидан ёзма ҳуқуқий хулосаларни тайёрлайди;

 шартномаларни тузиш, бажариш, ўзгартириш ва бекор қилишнинг белгиланган тартибига риоя этилишини назорат қилади;

 касаба уюшмалари томонидан тузилган шартномаларни лозим даражада бажариш бўйича таклифлар киритади, шартномавий муносабатларни такомиллаштириш юзасидан таклифлар ишлаб чиқишда қатнашади;

 касаба уюшмаларининг манфаатларини ҳимоя қилиш бўйича талабнома (тақдимнома)лар тайёрлашда ва касаба уюшмаларига нисбатан билдирилган талабномаларни кўриб чиқишда қатнашади, касаба уюшмаларида талабнома (тақдимнома)лар билдириш ва уларни кўриб чиқиш тартибига риоя этилишини назорат қилади;

 касаба уюшмаларининг ҳуқуқ ижодкорлиги ва ҳуқуқни қўллаш фаолиятида бевосита қатнашади;

 касаба уюшмалари аъзолари ва ходимларининг ҳуқуқий маданияти ва ҳуқуқий саводхонлигини оширишда, қабул қилинаётган норматив-ҳуқуқий ҳужжатларнинг мазмуни ва моҳиятини уларга етказишда қатнашади;

 касаба уюшмалари, уларнинг мансабдор шахслари фаолиятида қонунийликни таъминлашга кўмаклашади;

 касаба уюшмалари аъзолари ва фуқаролардан тушган мурожаатларни кўриб чиқиш;

 Бўлимда фаолият кўрсатаётган ишонч телефонидан келадиган мурожатларни қонунда белгиланган тартибда ҳал этади.

  судларда ва бошқа идораларда касаба уюшмалари ҳамда аъзоларининг меҳнат ва ижтимоий-иқтисодий ҳуқуқлари ва қонуний манфаатларини ҳимоя қилади.

Юридик хизмат тўғрисидаги Низомда ва бошқа қонун ҳужжатларида юкланган вазифаларни зарур даражада ва самарали бажаради;

 касаба уюшмаларида қонун бузилиши ҳолатлари аниқланганлиги тўғрисида зудлик билан раҳбариятга хабар беради;

 касаба уюшмаларининг юридик хизмати ярим йиллик иш режалари тасдиқлангандан сўнг, уларни 10 кун муддат ичида Федерация Кенгашининг юридик бўлимига ёзма ва электрон шаклларда тақдим этади;

  Федерация Кенгашининг юридик хизматига 1-иловага мувофиқ ўз фаолияти тўғрисида ҳисоботларни якунига етиб бораётган чорак ойидан кейинги ойнинг 1-санасига қадар тақдим этади;

 Бўлим бошлиғига қонун ҳужжатларига мувофиқ бошқа мажбуриятлар ҳам юклатилиши мумкин. 

